
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ, ԻՆՉՊԵՍ ՆԱԵՎ ՄԻ ՇԱՐՔ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության 2025 թվականի պետական բյուջեով նախատեսված դպրոցաշինության և մանկապարտեզաշինության ծրագրի շրջանակներում կատարել վերաբաշխում օբյեկտների միջև 2,812,886.6 հազար դրամի չափով (բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով՝ 314,705.4 հազար դրամ, «Շենքերի և շինությունների կապիտալ վերանորոգում» հոդվածով՝ 1,987,072.7 հազար դրամ, «Այլ մեքենաներ և սարքավորումներ» հոդվածով՝ 502,028.5 հազար դրամ և «Մասնագիտական ծառայություններ» հոդվածով՝  9,080.0   հազար դրամ): Նախագծի նպատակն է կատարել մի շարք հատկացումներ դպրոցների և կրթահամալիրների կառուցման, վերանորոգման, ինչպես նաև դպրոցների և մանկապարտեզների գույքով ապահովման ծրագրի պատշաճ կատարման նպատակով։
Նշյալ նպատակով վերաբաշխվում են ՀՀ 2025թ․–ի պետական բյուջեի 1236 ծրագրի 32002, 32003, 32004 և 32005 միջոցառումներով նախատեսված և մինչև տարեվերջ որպես թերկատարում կանխատեսվող գումարները։ Կնքված պայմանագրերից նվազեցումների կատարման համար առկա են բոլոր պայմանագրերի կողմերի բանավոր համաձայնությունները (գրավոր համաձայնությունները ստացման փուլում են), իսկ գնումների էլեկտրոնային համակարգում նվազեցումները կարող են կատարվել միայն ՀՀ կառավարության 04.05.2017թ-ի N 526-Ն որոշմամբ հաստատված գնումների գործընթացի կազմակերպման կարգի 33-րդ կետի 9-րդ ենթակետին համապատասխան ՀՀ կառավարության որոշման ընդունման հիմքով գումարների նվազեցման համաձայնագրերը կնքելուց հետո:

Ընթացիկ իրավիճակը և խնդիրները.
ՀՀ 2025թ-ի պետական բյուջեով 300 դպրոցի և 500 մանկապարտեզի կառուցման, վերակառուցման, նորոգման և գույքով ապահովման ծրագրի (այսուհետ՝ Ծրագիր) ճշտված բյուջեն կազմում է 137,1 մլրդ դրամ: Ծրագրի շրջանակներում արդեն շինարարական աշխատանքներն ավարտվել են 60 դպրոցում (որից 35-ը՝ կառուցված, 25-ը նորոգված) և 235 նախադպրոցական հաստատությունում։ Մինչև տարեվերջ շահագործման կհանձնվի ևս 50 դպրոց (որից 8-ը կառուցվող, 42-ը նորոգվող), մինչև 2026 թվականի սեպտեմբերի 1-ը 151 դպրոց (որից 49-ը կառուցվող, 102-ը՝ նորոգվող), իսկ մինչև 2026 թվականի դեկտեմբերի 31-ը ևս 47-ը՝ կառուցվող դպրոց։ 2026 թվականի դեկտեմբերի 31-ի դրությամբ պատրաստ կլինեն ընդհանուր թվով 308 դպրոցներ, որից 139-ը կառուցված և 169-ը՝ կապիտալ նորոգված:
[bookmark: _GoBack]Ծրագրի շրջանակներում հաստատված ցանկերում ներառված օբյեկտներում շինարարական աշխատանքների պատշաճ իրականացման նպատակով սույն Նախագծով կատարվում են փոփոխություններ գումարի՝ Հայաստանի տարածքային զարգացման հիմնադրամի պատվիրատվությամբ իրականացվող օբյեկտների միջև բաշխման մասով, մասնավորապես՝ մանկապարտեզների կառուցման գծով թվով 1 օբյեկտի հատկացումն ավելանում է 53.8 մլն դրամով, դպրոցների կառուցման գծով թվով 5 օբյեկտի հատկացումն ավելացվում է ընդհանուր 200.1 մլն դրամով, դպրոցների նորոգման գծով թվով 39 օբյեկտի հատկացումն ավելանում է 1.99 մլրդ դրամով, կրթահամալիրների կառուցման գծով թվով 4 օբյեկտի հատկացումն ավելանում է 60.9 մլն դրամով, իսկ դպրոցների և մանկապարտեզների գույքով ապահովման գծով հատկացումն ավելանում է 502.0 մլն դրամով, որը կուղղվի ավելի քան 50 օբյեկտի՝ դպրոցների, կրթահամալիրների և մանկապարտեզի (պայմանագրերը կնքվել են պայմանով և ուժի մեջ դնելու համար համապատասխան տողերով գումարներ առկա չեն)։ Միաժամանակ, նախագծով 9.0 մլն դրամի չափով ավելացվում է ՀՀ քաղաքաշինության պատվիրատվությամբ դպրոցների վերանորոգման համար անհրաժեշտ փաստաթղթերի կազմման համար նախատեսված գումարը, որը կուղղվի 3 դպրոցի։ Նախագծով կատարվող հատկացումները նախատեսվում է իրացնել մինչև տարեվերջ:
Նախագծով նախատեսվում են նաև թույլտվություններ՝ դպրոցների վերանորոգման/հիմնանորոգման համար անհրաժեշտ տեխնիկական վիճակի զննության, չափագրության և նախահաշվային փաստաթղթերի կազմման նպատակով կնքված պայմանագրերում ծավալների ավելացման համար։

Կարգավորման նպատակը և բնույթը.
Որոշման նախագծի ընդունմամբ հատկացումներ կկատարվեն ՀՀ կառավարության թիրախում գտնվող 300 դպրոցի և 500 մանկապարտեզի կառուցման, վերակառուցման, վերանորոգման և գույքով ապաոհման ծրագրի շրջանակներում անհրաժեշտ ուղղություններով։

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի 300 դպրոցի և 500 մանկապարտեզի կառուցման, վերակառուցման, նորոգման և գույքով ապահովման  ծրագրի պատշաճ իրականացումը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու, ինչպես նաև մի շարք գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում։
 Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 3-րդ կետի 3.6-րդ ենթակետից՝ «Ցանկում ընդգրկված մանկապարտեզներում շինարարական աշխատանքների իրականացում ․․․և գույքով ապահովել ցանկում ընդգրկված հաստատությունները».
· 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...»։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



